
IL-FAXEX TA’ BETLEHEM

F’dan il-Milied nixtieq inwasslilkom l-istess messagg li l-anglu ghadda lir-raghajja meta
twieled Gesti Bambin: “Inhabbrilkom ferh kbir, ferh li ser ikun ghall-poplu kollu. Illum, fil-
belt ta’ David twildilkom Salvatur li hu 1-Messija, il-Mulej. U bhala sinjal ikollkom dan:
issibu tarbija mfisgija u mimduda f’maxtura” (Lq 2:10-12).

Bir-ragun jista’ jithawwad il-bniedem meta jisma’ li Alla jinsab fil-fisqija mimdud f’maxtura;
imma dan hu l-iskandlu ta’ Alla taghna: huwa sar tarbija ckejkna biex igarrab dak kollu li
ngarrbu ahna 1-bnedmin.

Imma t-tarbija mfisqija fil-maxtura tixhet dawl sabih fuq Marija, Omm Gesli, ghax kienet hi
li meta wildet lil Gest, “fisgietu u medditu f’maxtura” (Lq 2:7). Min qatt jista’ jimmagina
b’liema ghozza u kura Marija tfisqi lit-tarbija biex tharisha mir-rezha u I-ksieh u ZZzommha
fis-shana! Hija tfisqih biex ma jbatix it-tingiz tat-tiben. L-istint matern iwassalha biex lil din
it-tarbija tat-twelid, dghajfa ghax ghadha trid trabbi I-muskoli, tharisha billi tinfaxxaha bil-
faxex.

Sa mill-ewwel sekli 1-Missirijiet tal-Knisja raw fil-faxex tal-fisgija dawk I-ghemejjel kollha
mhabba li Marija taghmel ma’ Binha. Rupert minn Deutz (11130) ipoggi fuq fomm Gesu dan
il-kliem huwa u jindirizza lil Ommu: “Dawn il-faxex kienu l-ewwel bewsiet tieghek...
Ghalkemm kont ckejken, int hadt hsiebi b’mod li jixraq lil Alla, ghalhekk rihet I-ilbiesi
tieghek bhal dik tal-Libanu (Ghan 4:11)”.

Dawk il-faxex illum f’Betlehem Marija tuzahom biex tfisqi lit-tarbija, imma ’l quddiem
terga’ tfittixhom biex lil Gesu tinfaxxalu 1-feriti.

Huma l-faxex li Marija ghad terga’ tohroghom biex tnewwilhom lil Gest halli jinfaxxa I-
gerhat tal-bniedem miflug.

Huma l-faxex li dakinhar li jnizzlu lil Gesli minn fuq is-salib, Marija thewwilhom lil Guzeppi
minn Arimatija biex jinfaxxa l-gisem mejjet ta’ Binha.

Huma l-faxex li Marija gabret u refghet b’ghozza wara li Gesli gam mill-mewt u hareg mill-
gabar.

Dawn il-faxex ta’ Betlehem, faxex li jarmu I-fwieha bhal dik tal-Libanu, ghadhom f’idejn
Marija biex illum ukoll hija tuzahom ghalina, id-dixxipli ta’ Binha.

Kif Marija fisgiet lil Ges, issa li hija 1-Omm taghna, hija tfisqi anki lilna tant kemm thobbna
u tixtieq thaddanna b’dik l-istess ghozza li biha fil-lejl ta’ Betlehem ghafset maghha lit-tarbija
Gesll.

Marija ghandha l-faxex lesti biex lilna li ghadna dghajfin fil-fidi, tfisqina biex nissahhu
spiritwalment.



Marija dejjem lesta li tinfaxxa kull ghamla ta’ ferita li ahna ghandna, anki dawk il-feriti li
ahna nkunu gtajna galbna u anki haddiehor ikun gata’ galbu li ser jaghlqu u jfiqu.

Nixtieq inserrahlek rasek li I-faxex li Marija ghandha fil-grotta ta’ Betlehem ghadhom
ghandha mitnija u lesti biex, jekk ikollok htiega, hija tuzahom biex tinfaxxalek il-griehi u
biex inizzluk minn fuq is-salib tieghek illum.

Ftit gimghat ilu fid-Djocesi taghna bdejna nghixu s-Sena Marjana biex infakkru 1-400 sena
minn meta l-kwadru mirakuluz tal-Madonna Ta’ Pinu tpogga fis-Santwarju. Hija Sena li
matulha nixtiequ nduqu t-tjubija materna ta’ Marija Omm Gesl. Nixtieq li f’din is-Sena
ddedikata lill-Madonna ahna naghmlu l-esperjenza li Gesu tarbija ghamel f’Betlehem:
inhossu lil Marija tfisqina u tinfaxxana. Ghalhekk fl-okkazjoni ta’ dan il-Milied
“inhabbrilkom ferh kbir... Illum fil-belt ta’ David tweldilkom Salvatur li hu 1-Messija, il-
Mulej. U bhala sinjal ikollkom dan: issibu tarbija mfisqija u mimduda f’'maxtura” (Lq 2:10-
12).

